
Dalam era perubahan global yang pesat, pentadbiran tanah
berhadapan dengan pelbagai cabaran dan peluang baharu.
Keperluan untuk memastikan kecekapan pengurusan dan
kepuasan pelanggan menjadi lebih mendesalk,
memandangkan permintaan terhadap perkhidmatan
tanah semakin meningkat selari dengan pembangunan
ekonomi dan teknologi. Bagi memastikan sistem
pentadbiran tanah terus relevan dan berdaya saing, inovasi
serta amalan terbaik perlu diterapkan secara berterusan.

Salah satu faktor utama yang mendorong transformasi
dalam pentadbiran tanah ialah digitalisasi. Penggunaan
teknologi digital telah membuka jalan kepada kaedah
pengurusan yang lebih efisien, telus dan mudah diakses
oleh pengguna. Aplikasi atas talian dan pengintegrasian
pangkalan data membolehkan proses pembayaran dan
pelbagai urusan tanah dapat dilakukan dengan lebih
pantas dan tepat. Ini bukan sahaja mempercepatkan
urusan, tetapi juga meningkatkan kecekapan dan
mengurangkan kos pengendalian di samping
mengurangkan kes penipuan serta pemalsuan.

Dalam konteks kecekapan pengurusan pelanggan pula,
inovasi dalam perkhidmatan berfokuskan pelanggan amat
penting. Pengguna kini lebih cenderung memilih
perkhidmatan yang boleh diakses secara atas talian serta
prosedur Kkerja yang menawarkan penyelesaian segera.
Oleh itu, amalan terbaik yang mengutamakan keterlibatan
pelanggan, responsif terhadap keperluan mereka, serta
meningkatkan pengalaman pengguna merupakan asas
kepada pentadbiran tanah yang berjaya.

Kompilasi inovasi dan amalan terbaik ini bertujuan untuk
memberikan panduan kepada Pentadbiran Tanah Negeri
dalam mengadaptasi perubahan, di samping
memperkukuhkan lagi  keupayaan mereka dalam
menghadapi cabaran mendatang. Dengan digitalisasi
sebagai pemangkin, serta fokus terhadap kecekapan
pengurusan dan kepuasan pelanggan, pentadbiran tanah
dapat berkembang dengan lebih dinamik dan berdaya
tahan dalam landskap yang terus berubah.

SENGENALAN

SEMURNI KATA

Bismilllahirrahmanirrahim

Alhamdulillah syukur ke hadrat llahi yang telah melimpahkan rahmat dan hidayah-Nya
kepada kita semua, sehingga terhasillah Kompilasi Inovasi dan Amalan Terbaik Pentadbiran
Tanah di Malaysia 2023- 2024 ini. Tahniah dan syabas juga saya ucapkan kepada Bahagian
Standard dan Inspektorat (BSI) yang telah melaksanakan amanah sebagai penggerak dalam
menjayakan kompilasi ini.

Dalam era perkembangan teknologi yang kian pesat, pentadbiran tanah di Malaysia tidak
terlepas daripada arus perubahan yang didorong oleh pelbagai bentuk inovasi termasuklah
pendigitalan. Kompilasi ini diterbitkan dengan matlamat untuk memperkukuhkan lagi
kecekapan Pentadbiran Tanah Negeri, agar lebih bersedia menghadapi cabaran dunia
moden yang semakin kompleks serta memenuhi kehendak pelanggan yang kian meningkat.

Melalui inovasi yang diwujudkan, kecekapan perkhidmatan pelanggan dapat
dipertingkatkan, memberikan pengalaman yang lebih baik dan responsif kepada pengguna.
Ini bukan sahaja mempercepatkan proses pentadbiran, malah memperkukuh ketelusan serta
akauntabiliti dalam sistem pengurusan tanah negara.

Kompilasi ini menghimpunkan pelbagai inovasi dan amalan terbaik dari Pentadbiran Tanah
Negeri di seluruh Malaysia, yang bukan sahaja memperkayakan pengurusan tanah tetapi
turut membantu mewujudkan pentadbiran yang lebih mesra pengguna dan berdaya saing.
Usaha ini juga seiring dengan aspirasi negara untuk mempertingkatkan kedudukan dalam
World Competitiveness Ranking, di mana kecekapan dan inovasi pentadbiran menjadi kayu
pengukur.

Saya percaya bahawa kompilasi ini akan menjadi rujukan penting bagi semua pihak yang
terlibat dalam pentadbiran tanah. Semoga ia menjadi inspirasi dan dorongan untuk terus
memacu transformasi ke arah pentadbiran tanah yang lebih moden, cekap dan lestari.

Sekian, terima kasih.

Kompilasi inl menawarkan
perspektif komprehensif
bagaimana inovasi mampu
mengubah pentadbiran
tanah menjadi lebih
responsif.

Datuk Muhammad Azmi bin Mohd Zain
Ketua Pengarah Tanah dan Galian Persekutuan

DEFINISI DAN OBJEKTIF

Inovasi dalam konteks sektor awam merupakan sesuatu
ciptaan yang memberi manfaat nyata dan nilai tambah kepada
keadaan sedia ada. Amalan terbaik pula ditakrifkan sebagai
satu set amalan yang diamalkan berdasarkan penanda aras
dan piawaian kualiti yang dipercayai mampu memberikan nilai
tambah kepada organisasi dan pihak yang berkepentingan
dengan adanya peningkatan prestasi. la juga boleh
didefinisikan sebagai satu “langkah optimum yang
dilaksanakan dalam sesuatu pekerjaan bagi mencapai satu
tahap prestasi yang tertinggi”.

Objektif buku ini adalah untuk:

Meningkatkan Kecekapan Pengurusan Perkhidmatan
O—I Pelanggan Melalui Digitalisasi dan Inovasi

Kompilasi ini bertujuan untuk memperkenalkan teknologi terkini dan
pendekatan inovatif dalam sistem pentadbiran tanah bagi
mempercepatkan proses dan meningkatkan mutu perkhidmatan
kepada pelanggan. Penggunaan aplikasi baharu atas talian diharap
dapat mempercepatkan proses pembayaran dan pelbagai urusan di
pejabat tanah dengan lebih efisien.

Menyediakan Garis Panduan Inovasi dalam

O ? Pentadbiran Tanah
Kompilasi ini berfungsi sebagai rujukan yang memberi inspirasi dan

menggalakkan Pentadbiran Tanah Negeri menerapkan inovasi dalam
bidang pentadbiran tanah, merangkumi kaedah untuk memperbaiki
proses sedia ada serta mencadangkan teknik-teknik baharu yang
terbukti berkesan.

Responsif dan Mesra Pengguna

Menggalakkan pentadbiran tanah negeri-negeri di Malaysia
menerapkan amalan terbaik yang lebih responsif terhadap keperluan
pelanggan. Pendekatan ini merangkumi penyediaan maklumat dan
perkhidmatan yang lebih mudah diakses, pengurangan masa
menunggu serta menyediakan saluran komunikasi dua hala yang
efektif antara pihak pentadbiran dan pelanggan, selaras dengan
peningkatan ekspektasi masyarakat terhadap perkhidmatan awam
yang berkualiti.

OB Meningkatkan Kepuasan Pelanggan Melalui Amalan

Pejabat Tanah
Johor Bahru




Sistem e-Survey Data Asas Setinggan

Pengumpulan data asas setinggan bagi pemberian bantuan/perpindahan dan lain-
lain (kaedah penyelesaian setinggan di daerah Johor Bahru).

Proses bancian dapat dilaksanakan dengan cepat (tempoh
dapat dikurangkan dari 7 hari ke 3 hari)

I M pAK Penyediaan laporan analisis dan proses semakan data akan

menjadi lebih mudah kerana keseragaman format bancian.

Data bancian dan kaedah pelaksanaan kajian ini turut dapat
dikongsikan kepada pemilik tanah, GLC/ Swasta dan lain-lain.

Pejabat Daerah dan Tanah
Kemaman



Aplikasi Surveyor Calculation (SurCa)

Aplikasi SurCa - Survey Calculation ini merupakan aplikasi telefon pintar yang
pertama dibangunkan sendiri oleh kakitangan Pejabat Tanah Kemaman bagi seluruh
Pentadbiran Tanah Negeri Terengganu khususnya dan Kerajaan Negeri Terengganu
amnya dengan kerjasama Pejabat Daerah Kemaman.

Aplikasi ini berfungsi sebagai alat bantu pelbagai guna bagi menyenangkan kerja-
kerja pengiraan pengukuran tanah untuk semua juru ukur. Aplikasi ini juga boleh
digunakan sebagai penentu arah kiblat.

Akses kepada Maklumat yang Lebih Mudah untuk Orang
Awam: Masyarakat awam juga dapat memanfaatkan aplikasi

ini, terutama mereka yang terlibat dalam urusan tanah seperti
I M pAK pemilik tanah, pemaju dan kontraktor. la boleh membantu

mereka memahami dan melakukan pengiraan asas berkaitan

tanah tanpa memerlukan khidmat profesional setiap masa.

Pejabat Tanah
Kluang



Projek Inovasi Prosedur Kerja di Unit
Kuatkuasa / Hasil bagi meningkatkan
kutipan hasil pelanggaran syarat nyata
tanah. Tajuk Projek: “Kesukaran Mengenal
pasti Pelanggaran Syarat Nyata Tanah”
(Sistem e-Force Mapping)

Dengan membangunkan Sistem e-Force Mapping, proses untuk mengenal pasti
pelanggaran syarat nyata tanah menjadi mudah kerana ia dilengkapi dengan
maklumat guna tanah yang lengkap dan tepat. Seterusnya tindakan susulan seperti
pengeluaran Notis 7A dan 7B, perampasan tanah dan sebagainya dapat dibuat dan
hasil negeri dipertingkatkan.

Kelulusan terhadap permohonan tukar syarat bagi kesalahan
pelanggaran syarat nyata tanah dapat diluluskan dalam
tempoh 1 hari berdasarkan data yang diperolehi dari kaedah e-
Force Mapping.

Peningkatan  sebanyak  96%  kutipan hasil  melalui
Penguatkuasaan Pelanggaran Syarat Nyata Tanah mengikut

I M pAK ketetapan oleh Pentadbir Tanah Kluang iaitu RM194,522.00
secara tahunan berbanding dengan cukai yang dibayar iaitu
RM7,755.00 secara tahunan iaitu dengan peningkatan

sebanyak 96% (RM186,767.00).

Penetapan KPI/Anggaran yang ditetapkan bagi Tunggakan
Cukai Tanah dapat ditingkatkan kepada 35%.

Maklum balas positif melalui runding cara dengan pemilik
tanah yang telah mengubah syarat tanah dan membuat
bayaran ketirisan cukai melalui pelanggaran syarat tanah di
mana ini menunjukkan tuan tanah lebih bersedia dan faham
akan syarat tanah.

Pingat Emas dan Video Terbaik - Konvensyen Team
Excellence Peringkat Regional Inovation Showcase (RISTEXx)
2021 Wilyah Selatan bagi Projek : “Kesukaran Mengenal pasti
Pelanggaran Syarat Nyata Tanah” (Sistem e-Force Mapping).

4 Bintang - Annual Productivity and Innovation Showcase
(AriSe) 2021 bagi Projek : “Kesukaran Mengenal pasti
Pelanggaran Syarat Nyata Tanah” (Sistem e-Force Mapping).

Sistem e-Force Mapping

Sistem e-Force Mapping

Sistem e-Force Mapping

Pejabat Daerah dan Tanah
Kuantan

Sistem e-Kristax

Dengan
penggunaan
sistem e-Kristax,
pemantauan
terhadap bil
cukai tanah
dapat
dilaksanakan
dengan lebih
sistematik.

Muka hadapan
sistem e-Kristax

Mengatasi masalah tunggakan fail
permohonan Lesen Pendudukan Sementara
Bercantum Permit (4B) di Pejabat Daerah

dan Tanah Kuantan

Perbandingan kerja sebelum dan selepas inovasi

SEBELUM

Permohonan diterima

Charting Pelan

Siasatan tanah

Kebarangkalian untuk
membuat siasatan bagi
lokasi sama adalah
tinggi kerana
permohonan tidak
diasingkan mengikut
mukim.

SELEPAS

Permohonan diterima

Charting Pelan

Pengasingan fail
mengikut mukim dan

Semakan alamat boleh
dilaksanakan untuk
mengenalpasti permohonan yang
bertindih. Perancangan kerja
siasatan tapak boleh dilaksanakan
oleh Penolong Pegawai Tanah
untuk menjimatkan masa.

kawasan
Mesyuarat JKPTD
Siasatan tanah
Keputusan dari PBN
Mesyuarat JKPTD

Maklum Pemohon

Keputusan dari PBN

Maklum Pemohon

Penambahbaikan terhadap proses kerja semasa dengan melaksanakan pengasingan
fail permohonan mengikut mukim. Setiap mukim akan ditetapkan beberapa
Penolong Pegawai Tanah dan Pembantu Tadbir untuk menguruskan fail bagi mukim

tersebut. Kuantan mempunyai 7 mukim.

Peningkatan sebanyak 143% bilangan fail berjaya diproses
pada tahun 2019 berbanding 2018. Pada tahun 2018, sebanyak

I M pA K 153 permohonan berjaya diproses manakala pada tahun 2019

sebanyak 372 fail berjaya diproses.

Peningkatan kepuasan pelanggan terhadap proses kerja
daripada 75% kepada 86%.

Dinobatkan sebagai Johan dalam Pertandingan KIK semasa
Majlis Persada Inovasi Peringkat Setiausaha Kerajaan Negeri
Pahang pada tahun 2020.

Kaunter Bergerak Kutipan Hasil Mudah
Alih (Kutipan Luar Hasil)

Bagi meningkatkan kutipan hasil, PDT Kuantan telah mewujudkan pelbagai kaedah
bagi memudahkan kutipan hasil dilaksanakan terutama di kawasan luar bandar.

Kutipan keseluruhan hasil tanah
Pejabat Daerah dan Tanah
Kuantan melebihi sasaran bagi
empat (4) tahun berturut-turut
walaupun sasaran meningkat
setiap tahun.

Kutipan tunggakan cukai tanah

bagi Pejabat Daerah dan Tanah

Kuantan melebihi sasaran bagi

empat (4) tahun berturut-turut

walaupun sasaran meningkat
setiap tahun.

Terdapat 3 kaedah kutipan luar yang dilaksanakan iaitu kutipan luar secara kaunter
tetap di UTC Pahang, kutipan luar secara kaunter tetap di Pejabat Kecil Daerah

Gebeng dan kutipan luar berjadual yang tertumpu kepada kawasan-kawasan
dengan tunggakan tertinggi.

Kaedah Ini telah berjaya meningkatkan
I M pAK kutipan cukai tanah dan mengurangkan
tunggakan cukai tanah di PDT Kuantan

Kaunter
Bergerak
Kutipan Hasil
Mudah Alih
(Kutipan Luar
Hasil)

Pejabat Daerah dan Tanah
Manjung




Daerah  Perintis: Permohonan Untuk
Pelaksanaan Permit Khas Untuk Aktiviti
Ternakan Ayam di Atas Tanah Yang Tiada
Kategori atau Bukan Kategori Pertanian

Masalah yang dihadapi - Isu berkaitan lalat dan masalah pengurusan tinja ayam
selalunya dikaitkan dengan kewujudan reban-reban ayam terbuka berdekatan
dengan populasi penduduk dan kawasan perumahan. Lokasi penternakan ayam
secara reban terbuka ini kebanyakannya berhampiran dengan kawasan perumahan
yang baharu dibuka di Daerah Manjung. Pengusaha-pengusaha ternakan ayam telah
terlebih dahulu beroperasi di dalam kawasan ladang atau kebun kelapa sawit
sebelum kawasan perumahan dibuka.

Daerah Manjung terpilin bagi pelaksanaan projek rintis kerana kawasan penternakan
ayam meliputi hampir 0.5% daripada keluasan Daerah Manjung. Jumlah keseluruhan
kawasan penternakan ayam ialah 550.96 hektar yang menghasilkan sebanyak 70 juta
ekor ayam setahun. Jumlah ayam ini pula menghasilkan 1,000 tan tinja sehari. Ini
memberi implikasi yang besar kepada pencemaran bau dan masalah lalat di Daerah
Manjung.

PDT Manjung telah memudah cara proses kelulusan tukar syarat tanah dan
mengesyorkan Permit Khas Ternakan Ayam {PKTA) untuk aktiviti ternakan ayam
yang telah beroperasi di alas tanah yang tiada kategori atau kategori pertanian dalam
Daerah Manjung. Ini sebagai satu galakan kepada penternak ayam supaya
menukarkan syarat tanah mereka kepada pertanian (ternakan ayam).

Menjana hasil negeri (kutipan hasil cukai yang lebih tinggi).

I M pA K Memudahkan pengusaha kilang ayam menukar syarat nyata

tanah

Memendekkan tempoh masa bagi permohonan Kebenaran
Merancang dan Lesen Ternakan Unggas

Pejabat Pengarah Tanah
dan Galian Melaka



Data Pewartaan bagi Akta 518 dan KTN

Seksyen Perundangan mewujudkan data bank bagi senarai syarikat/pertubuhan
yang telah diluluskan dan diwartakan dalam Jadual Ke-6 dan Jadual Ke-7 Akta 518.
Data ini membantu memudahkan semakan dan mengelakkan permohonan
bertindih diproses.

Selain itu, senarai bagi pewartaan tanah di bawah seksyen 62 Kanun Tanah Negara
turut didigitalkan sejak tahun 2021. Kaedah ini memudahkan semakan nombor
pewartaan sesuatu tanah yang dirizabkan dan mempercepatkan tempoh masa
semakan.

Contoh data pewartaan terkini bagi Jadual Ke-7 Akta 518

Mempercepatkan masa mendapatkan nombor rujukan fail.

I M p Q K Memudahkan dan mempercepatkan pencarian fail.

Memudahkan pengesanan pergerakan fail.

Mengelakkan permohonan bertindih.

Penguatkuasaan Seksyen 8 Akta Hakmilik
Strata 1985 (Akta 318) Menggunakan Bidang
Kuasa Mahkamah Majistret

Satu aduan telah diterima daripada Encik Gan Lian Hock pada 31 Oktober 2017
berkenaan kegagalan mengemukakan permohonan pecah bahagi bangunan dan
mendapatkan Sijil Cadangan Pelan Strata (CPSP) mengikut seksyen 8A Akta Hakmilik
Strata 1985.

Satu pasukan penguatkuasaan telah membuat penyiasatan di kawasan Blok Al
Taman Malim Jaya Town Center, Mukim Bachang, Melaka. Berdasarkan penyiasatan
tersebut, didapati bahawa terdapat 1 blok bangunan yang mempunyai 30 unit yang
digunakan bertujuan untuk kediaman dan perniagaan telah siap dibina dan diduduki
namun belum mempunyai Hakmilik Strata.

PPTG Melaka telah membuka kertas siasatan dan mengangkat satu pertuduhan di
bawah seksyen 8 Akta Hakmilik Strata 1985 terhadap Chan Choon Peng (wakil Malim
Jaya Melaka Sdn. Bhd.) selaku Orang Kena Saman (OKS). OKS telah mengaku
bersalah terhadap pertuduhan di bawah seksyen 8(2)(c) Akta Hakmilik Strata 1985.
Setelah mendengar penjelasan dari kedua belah pihak, Majistret telah menjatuhkan
hukuman denda sebanyak RM20,000.00 terhadap OKS.

Carta Aliran Penguatkuasaan:
Kes Pengarah Tanah dan Galian vs Malim Jaya (Melaka)

Kejayaan penguatkuasaan di bawah seksyen 8 Akta 318 ini telah
memberi inspirasi kepada PPTG Melaka untuk berkongsi pengalaman
dan tatacara penguatkuasaan yang telah diambil kepada Pentadbir
Tanah yang lain.

Memberi pengajaran kepada Pemaju agar membuat permohonan Sijil
Formula Unit Syer (SiFUS) pada 16 Julai 2019 selepas pertuduhan selesai.
Seterusnya, hakmilik strata telah dikeluarkan pada 5 Oktober 2020.

Meningkatkan  kemahiran serta ilmu pengetahuan berkenaan
pengendalian kertas siasatan secara asas dan keseluruhan serta

dijadikan sebagai medium perkongsian best practice di antara PPTG
Melaka dan semua Negeri dan Daerah.

Pejabat Pengarah Tanah
dan Galian Kedah



eCashless Kiosk dan OKU Payment Mode

eCashless Kiosk berfungsi untuk
mengurangkan kebergantungan kepada
kaunter unit hasil bagi sebarang pembayaran
dan menggalakkan pelanggan melakukan
bayaran tanpa tunal di Pentadbiran Tanah
Negeri Kedah.

Resit tidak akan dicetak kepada pelanggan secara

O-l fizikal tetapi terimaan bayaran tersebut akan
dihantar kepada emel yang didaftarkan oleh
pelanggan.

02 Kiosk ini beroperasi dari jam 8.00 pagi sehingga
10.00 malam setiap hari.

Kiosk tersebut turut mempunyai OKU Payment Mode di

O E mana ia boleh mengecilkan paparan skrin dikiosk bagi
membolehkan capaian pelanggan yang menggunakan

kerusi roda untuk mencapai skrin tersebut.

eCashless Kiosk dan OKU Payment Mode

IMPAK

Pengurangan masa menunggu kerana pembayaran boleh melakukan
bayaran secara self-service di kiosk.

Kakitangan yang perlu menjalankan operasi kaunter kutipan hasil dapat
digerakkan bagi memenuhi keperluan di unit-unit yang lebih kritikal
seperti di unit pendaftaran.

Mengurangkan ruang dan peluang ke arah salah Ilaku melalui
penyelewengan terimaan wang oleh petugas kaunter.

Mesra OKU dan boleh membuat bayaran di luar waktu pejabat.

Mengurangkan penggunaan dan pembaziran kertas.

Gerbang Pembayaran iBAYAQ

Sistem IBAYAQ berfungsi sebagai One-stop
Center bagi pelanggan untuk mendapatkan
bil cukai tanah, menyemak cukai tanah yang
dikenakan dan melakukan bayaran terhadap
cukail yang dikenakan.

Melalui kaedah ini pelanggan tidak lagi perlu hadir ke kaunter hasil pejabat tanah
untuk membuat cetakan bil dan membuat bayaran cukai tanah sebaliknya

pelanggan boleh melakukan pembayaran di mana-mana sahaja dan pada bila-bila
masa.

Selain itu, di setiap bil cukai tanah atau bil pelbagai yang dicetak akan tertera QR
code bagi IBAYAQ di penjuru kanan bil berkenaan. Tujuan pewujudan QR code
tersebut adalah bagi memudahkan pelanggan untuk membuat bayaran di sistem
iIBAYAQ di mana pelanggan hanya perlu untuk mengimbas QR code tersebut dan
pelanggan akan dibawa terus ke hakmilik atau bil pelbagai yang ingin dijelaskan.
Pelanggan tidak lagi perlu untuk log masuk ke dalam sistem sebaliknya hanya perlu
terus melakukan pembayaran.

Langkah ini bertujuan memudahkan urusan pemlbayaran kepada pelanggan dan
mengurangkan masa untuk pelanggan menyelesaikan proses pembayaran bagi
sesuatu urusan. Resit bayaran akan dikeluarkan secara serta merta setelah
pembayaran dijelaskan dan pelanggan boleh menyimpan resit tersebut sebagai
bukti bayaran yang sah.

Gerbang Pembayaran iBAYAQ

Pembangunan sistem iBAYAQ versi 2.0 membolehkan pelanggan membuat multiple
payment with single click. Di mana sistem IBAYAQ dilengkapi dengan fungsi
tambahan iaitu fungsi add to cart (Sila Rujuk Gambar). Pelanggan boleh menambah
bilangan bil yang ingin dijelaskan dengan memasukkan ke dalam bakul bayaran dan
pelanggan boleh membuat bayaran bagi semua bil tersebut dengan satu bayaran

sahaja.

IMPAK

Pengurangan kos pentadbiran bagi sesebuah jabatan di mana jabatan
tidak lagi perlu mencetak bil, membayar elaun tuntutan kerja lebih masa
(OT) bagi kerja-kerja mencetak dan menghantar bil cukai tanah,
menanggung kos setem bagi penghantaran bil cukai tanah dan kos-kos
lain yang terlibat.

Pengurangan kaunter kutipan hasil di Pentadbiran Tanah Negeri Kedah
dan kakitangan yang berkenaan dapat ditugaskan bagi melakukan
tugasan lain seperti pengeluaran notis tunggakan bayaran cukai tanah
untuk tindakan penguatkuasaan.

Menjimatkan masa pembayaran bagi pelanggan dan menjimatkan caj
bank yang dikenakan kepada pelanggan bagi setiap pembayaran yang
dilakukan.

Pejabat Pengarah Tanah
dan Galian Pahang




Inisiatif Sempadan Hijau Negeri Pahang
(Buffer Zone)

Sejurus selepas Titah KDYMM Pemangku Raja Pahang, pada bulan Julai 2021, PPTG
Pahang telah mendapatkan maklumat jajaran 500 meter dengan negeri
bersempadanan daripada semua Pentadbir Tanah Daerah bagi penentuan kawasan
dan keluasan untuk penyediaan kertas MMK.

Jarak 500 meter tersebut diputuskan setelah mengambil kira jarak antara sempadan
yang bersesuaian untuk dijadikan kawasan hijau dan memudahkan penyelenggara.

Kawasan sempadan hijau ini akan berfungsi sebagai buffer zone di mana tiada
pembangunan akan dibenarkan bagi tanah kerajaan manakala bagi tanah milik,
hanya pembangunan yang terancang dibenarkan.

Secara tidak langsung, akan wujud kawasan flora dan fauna yang akan menghasilkan
persekitaran bersih dan terpelihara di mana penduduk setempat khasnya dan rakyat
Pahang amnya akan dapat menikmati manafaat tersebut.

Pemakaian seksyen 7 Akta Perhutanan Negara 1984 bagi kawasan sempadan hijau
ini adalah kerana peruntukan di bawah akta ini membolehkan tindakan
penguatkuasaan diambil berbanding dengan seksyen 62 Kanun Tanan Negara (Akta
828). Contoh : Warta Sempadan Hijau 1115, Warta Sempadan Hijau 1116 dan Warta
Sempadan Hijau 1117.

IMPAK

Peningkatan keluasan hutan simpanan kekal Negeri Pahang sebanyak
3% dengan mewartakan tanah kerajaan sebagai hutan simpan.

Memelihara sempadan Negeri Pahang agar tidak berlaku pencerobohan
ke atas tanah Kerajaan atau pembangunan yang tidak terancang.

Pertambahan keluasan kawasan hijau Negeri Pahang selaras dengan
pewartaan kawasan hijau atau hutan simpanan kekal.

Pewujudan keadaan persekitaran yang lebih lestari dan secara tidak
langsung dapat membantu dalam meningkatkan kesihatan persekitaran
dan kesejahteraan penduduknya. Sehubungan itu, kawasan hijau
memainkan peranan yang hampir sama dengan hutan semulajadi dari
segi ekologi dan fungsi dalam membina suasana alam sekitar yang bersih
dan selesa untuk kesejahteraan manusia dan hidupan liar.

Inisiatif Sempadan Hijau Negeri Pahang
(Buffer Zone)

Penubuhan Unit Rancangan Tanah

Masalah yang dihadapi - Unit Pelupusan dan Unit Pembangunan di PTG
yang mempunyai kekuatan perjawatan seramai 18 orang dan 8 orang masing-

masing tidak mampu menggalas tugasan tambahan menyelesaikan isu-isu
tanah FELCRA dan FELDA di seluruh negeri Pahang.

Oleh, itu Unit Rancangan Tanah ditubuhkan
bagi menguruskan isu berkaitan tanah
rancangan di  Negeri Pahang dengan
mengenalpasti ketirisan kutipan hasil.

Pengukuhan  Struktur Organisasi diperlukan di bawah Program
Pembangunan Tanah PTG kerana terdapat keperluan menyelesaikan masalah

ketirisan hasil negeri daripada pemprosesan penyelesaian permohonan tanah
FELCRA dan FELDA.

Carta Organisasi Bahagian/ Unit Rancangan Tanah dan Perundingan

Berjaya mengutip hasil tambahan sebanyak
I M pAK RMI105 juta pada tahun 2022 dan RMI65 juta

pada 2023.

Pejabat Pengarah Tanah
dan Galian Johor



Jawatankuasa Penyelarasan Teknikal
(Land Coordination Meeting - LCM),
Pentadbiran Tanah Johor

LCM adalah satu jawatankuasa untuk

mempercepatkan proses pembangunan serta
kurniaan tanah.

la berfungsi bagi menyelaraskan ulasan jabatan teknikal untuk membantu pihak
berkuasa negeri memutuskan pertimbangan permohonan.

Jawatankuasa Penyelarasan Teknikal
(Land Coordination Meeting - LCM),

Pentadbiran Tanah Johor

Aplikasi Sistem Nombor Giliran Elektronik
(Queue Management System), QMS

Tujuan QMS adalah mengawal selia jumlah pelangggan yang berurusan di kaunter-
kaunter PTG JOHOR.

Pemberian nombor giliran dapat dilakukan secara dalam talian.

Selain itu, pelanggan dapat menempah nombor di mana sahaja mereka berada.

IMPAK

Pelanggan berpuas hati dengan kaedah QMS kerana memudahkan
urusan dan tidak perlu menunggu lama untuk berurusan di kaunter.

Dapat diakses di mana-mana.

Dengan kemajuan teknologi ini membolehkan PTG JOHOR bersedia
sekiranya fenomena seperti Covid 19 melanda.

Aplikasi Sistem Nombor Giliran Elektronik
(Queue Management System), QMS

Ubahsyarat daripada “Tiada” kepada

Kategori Sebenar di atas tanah (FASTRACK
‘NIL’)

Fastrack ‘Nil’ Adalah Kaedah Memudahkan
Pemilik Untuk Mengubah Syarat Tanah Daripada

Syarat “Tiada” Kepada Syarat Sebenar Di Atas
Tanah.

Pemilik boleh memohon tanpa perlu melantik Juruukur Tanah Berlesen.
Permohonan juga tidak perlu merujuk kepada Jabatan Teknikal.

Memudahkan pemilik untuk mendapatkan cukai
tanah atas kadar sebenar.

Menjimatkan kos pemilik tanah kerana tidak melantik
I M pA K Jurukur Tanah Berlesen.

Masa juga dapat dipercepatkan kerana tidak
menunggu ulasan Jabatan Teknikal.

Ubahsyarat daripada “Tiada” kepada
Kategori Sebenar di atas tanah (FASTRACK
‘NIL")
Pada Mac 2023, Majlis Mesyuarat Kerajaan Johor telah
mengambil keputusan BERSETUJU:

penambahbaikan pelaksanaan permohonan mengenakan syarat daripada “tiada"/

Nil kepada kategori kegunaan sebenar secara Fastrack ‘Nil’ 3.0.

tatacara penambahbaikan pelaksanaan sebagaimana keputusan tahun 2020 dan
kadar bayaran permohonan Fastrack ‘Nil’ 3.0 sebagaimana yang ditetapkan.

penambahbaikan pelaksanaan Fastrack ‘Nil’ 3.0 ini dibuat secara kempen khas
dan Pengarah Tanah dan Galian dibenarkan untuk melanjutkan tempoh
pelaksanaan mengikut kesesuaian.

cukai tanah semasa dijelaskan sebelum permohonan Fastrack ‘Nil’ 3.0 atau
dibayar bersekali dengan Notis 7G yang telah diluluskan sebagaimana berikut:

- Premium :JPU.94 bertarikh 16.12.2004
- Premium Tambahan : Cukai semasa sebelum kelulusan Fastrack ‘Nil’ 3.0
- Sewa baru :JPU.94 bertarikh 05.12.2019
(mengikut syarat yang telah diluluskan)
- Pendaftaran : RM60.00

hanya permohonan ubahsyarat/ mengenakan syarat secara Fastrack ‘Nil’ yang
berskala kecil sahaja yang tidak melibatkan ubahsyarat kepada bangunan-
bangunan atau industri-industri yang memerlukan ulasan lebih terperinci
daripada jabatan-jabatan teknikal yang terlibat.

Pejabat Pengarah Tanah
dan Galian Perak




Talian WhatsApp Bagi Pertanyaan
Mengenai Cukai Tanah (CONNECT-U)

Diwujudkan bagi memudahkan interaksi dengan pelanggan bagi sebarang aduan
dan pertanyaan berkaitan pembayaran cukai tanah.

Memperkasakan sistem penyampaian perkhidmatan awam terutamanya urusan
pentadbiran tanah.

IMPAK

Untuk mengurangkan rungutan pelanggan tentang kesibukan talian
telefon untuk tempoh masa yang lama.

Untuk mengurangkan kehadiran secara bersemuka / kesesakan di
kaunter.

Pejabat Pengarah Tanah
dan Galian Kelantan



eKuari

Satu sistem pemantauan pungutan royalti
yang memudahkan pemantauan pengeluaran
bahan batuan kuari kerana data pengeluaran
kuari akan diambil daripada sistem timbang
syarikat kuari itu sendiri bagi memastikan data
pengeluaran kuari adalah tepat untuk
pengiraan royalti pengeluaran kuari.

Peningkatan pungutan hasil royalti bahan batuan
kuari.

I M pA K Penjimatan kos modal kerja sumber manusia.

Penjimatan kos tuntutan lebih masa kakitangan.

Peningkatan hasil kerajaan yang sangat
memberansangkan.

Pejabat Pengarah Tanah
dan Galian Selangor



Sistem Smart Docket Negeri Selangor
(Mastery Land)

Smart Docket merupakan sistem dalam talian yang memantau data pengeluaran
bahan batuan secara semasa. Melalui Smart Docket dapat meneliti pergerakan lori
(tanah) secara ‘real time' dan setiap doket ini adalah bagi setiap pengeluaran.

Dapat mengelakkan potensi berlaku pengklonan doket
pengeluaran hasil bumi itu untuk digunakan berkali-
kali.

Meningkatkan hasil pendapatan negeri

IM pAK Mengelakkan potensi kecurian dan penggalian dan

pelombongan pasir melebihi had dibenarkan

Selain itu, sistem Smart Docket merupakan sistem yang
membolehkan pemegang permit membuat
permohonan dan pembaharuan lesen/permit bahan
batuan secara atas talian.

Sistem ini telah mendapat tempat pertama (Johan) dalam Konvensyen
Inovasi 2018, mendapat tempat kedua (Naib Johan) (Sektor Awam -
Negeri) — Annual Productivity & Innovation Conference & exposition
(APIC) 2019 dan terpilih sebagai 20 Kumpulan Terbaik (Sektor Awam -
Negeri) - Annual Productivity & Innovation Conference & exposition
(APIC) 2019.

Sistem Smart Docket Negeri Selangor
(Mastery Land)

Sistem Smart Docket Negeri Selangor
(Mastery Land)

Sistem Dan Kiosk Smartbox Perserahan
(SMARTBOX PTGS)

Sistem ini diperkenalkan bagi menjadikan
pentadbiran tanah bergerak seiring dengan
kemajuan teknologi terkini iaitu semua urusan
dijalankan di atas talian dan dapat
mengurangkan hubungan fizikal di kaunter
pejabat disebabkan penularan Pandemik
Covid-19.

Capaian sistem ini boleh diakses di mana-mana jua oleh pelanggan dan
pentadbir di pautan https;//smartbox.selangor.gov.my/ bagi membuat
permohonan.

la memudahkan proses permohonan
perserahan urusniaga dan bukan urusniaga
serta pembayaran secara atas talian bagi
pelanggan.

Sistem ini juga dapat memudahkan urusan

IM pAK penyerahan bagi melakukan semakan dan

merekod dengan pantas dan cekap.

Sistem  Smartbox membantu pengguna
dengan memudahkan permohonan, semakan
serta bayaran urusan tanah selain
meningkatkan kecekapan kutipan hasil negeri
di Pejabat Daerah dan Tanah (PDT).

Johan - Anugerah Inovasi Negeri Selangor tahun 2022 bagi
Sektor Awam (Agensi Lain).

Naib Johan — Penyampaian Perkhidmatan (Penambahbaikan)
bagi Majlis Persada Inovasi Peringkat Negeri Selangor 2022.

Sistem Dan Kiosk Smartbox Perserahan
(SMARTBOX PTGS)

Sistem Dan Kiosk Smartbox Perserahan
(SMARTBOX PTGS)

